
"AzerGold" QSC-nin istiqrazları ticarətə buraxıldı 
18 sentyabr 2020-ci il tarixində Bakı Fond Birjasının (BFB) Listinq Komitəsinin qərarı ilə “AzerGold” QSC-nin ümumi
dəyəri 20 000 000 (iyirmi milyon) ABŞ dolları olan istiqrazlarının birinci tranşı üzrə buraxılan hissəsi standart bazar
seqmentində listinqə daxil edilmişdir. 
      

 

“Kapital Bank” ASC-nin səhmlərinin  yerləşdirilməsi həyata keçirilmişdir
25 Avqust 2020-ci il tarixindən etibarən Bakı Fond Birjasının (BFB) Listinq Komitəsinin qərarı ilə “Kapital Bank” ASC-
nin qiymətli kağızları BFB-də standart bazar seqmentində listinqə daxil edilmişdir. 
7 sentyabr, 2020-ci il tarixində Bakı Fond Birjasında “Kapital Bank”ASC-nin  AZ3001005157  ISIN-li, 19.999.999,95
manat həcmində, imtiyazlı adlı sənədsiz səhmlərinin yerləşdirilməsi üzrə hərrac yekunlaşmışdır.

24 sentyabr, 2020-ci il tarixində Bakı Fond Birjasında “AzerGold” QSC-nin AZ2001019879 dövlət qeydiyyat nömrəli,
10.000.000,00  ABŞ dolları həcmində, faizli, təmin   edilməmiş sənədsiz, adlı istiqrazlarının yerləşdirilməsi üzrə hərrac
yekunlaşmışdır. “AzerGold” QSC-nin istiqrazlarının hərracında tələb təklifi 2.5 dəfə üstələmişdir

Sentyabr ayında Repo bazarı üzrə record göstərici
Sentyabr ayı ərzində repo bazarında 307,899,083 manat həcm ilə cari il üzrə rekord həcmdə əməliyyat baş tutmuşdur. 2020-
ci il yanvar-sentyabr ayları üzrə repo bazarı əməliyyatları 1,379,481,145 manat təşkil etmişdir ki, ötən ilin müvafiq ayları
üzrə müqayisədə əməliyyatların həcmində 64% faiz böyümə gerçəkləşmişdir. Eyni zamanda, 2020-ci ilin ilk 9 ayı üzrə repo
əməliyyatlarının həcmi ötən ilin 12 ayı üzrə repo əməliyyatlarının həcmini 23% fərqlə ötmüşdür.

Səhmlər üzrə təkrar bazarda yuxarı həcmdə artım
Səhmlər üzrə təkrar bazarda 2020-ci ilin ilk 9 ayı üzrə ticarət həcmində ötən ilin müvafiq ayları üzrə ümumi ticarət həcminə
nisbətən 8.5 dəfəyə kimi artım müşahidə olmuşdur. Belə ki, 2020-ci ilin ilk 9 ayı üzrə korporativ qiymətli kağızları üzrə
təkrar bazar əməliyyatlarının həcmi 1.5 milyar manatı keçərək, 2019-cu il üzrə 12 ayın göstəricilərini 36% fərqlə ötmüşdür.

BOKT “Embafinans” QSC-nin istiqrazlarının yerləşdirilməsi  keçirildi

Bakı Fond Birjasının (BFB) Listinq Komitəsinin qərarı ilə BOKT “Embafinans” QSC-nin istiqrazları 15 iyul 2020-ci il
tarixində standart bazar seqmentində listinqə daxil edilmişdir. 
17 iyul 2020-ci il tarixində Bakı Fond Birjasında BOKT “Embafinans” QSC-nin AZ2006020609 ISIN-li, 1,500,000 AZN
həcmində, 1 il tədavül müddətli istiqrazlarının yerləşdirilməsi üzrə hərrac keçirilmişdir.

“Bakı Fond Birjası” QSC-nin Səhmdarlarının növbəti Ümumi Yığıncağı çağırılmışdır
24 iyul 2020-ci il tarixində “Bakı Fond Birjası” (BFB) QSC-nin Səhmdarlarının növbəti Ümumi Yığıncağı keçirilmişdir.
İclasda BFB-nin 2019-cu il üzrə maliyyə nəticələri təsdiqlənmiş, Audit Komitəsi üzvləri arasında dəyişiklik edilmiş, eləcədə
gündəliyə uyğun olaraq 2020-ci ilin büdcəsi ətrafında müzakirələr aparıldıqdan sonra büdcəyə əlavə və dəyişikliklər
edilmişdir.  

Bakı Fond Birjasında 2020-ci ilin yanvar-sentyabr ayları ərzində qiymətli
kağızlar üzrə keçirilən əməliyyatların ümumi həcmi 8,572,178,846 manat təşkil
etmişdir.
Nəticə olaraq, ötən ilin müvafiq dövrü ilə müqayisədə ümumi təkrar bazar üzrə
ticarət həcmində 42%, korporativ qiymətli kağızlar bazarı üzrə 81%, repo
əməliyyatları üzrə isə 64%, səhmlər üzrə ilkin bazarda 100 misli, təkrar bazarında
isə 8.5 misli qədər böyümə qeydə alınmışdır.
2020-ci ilin  sentyabr ayının son ticarət günü üzrə Bakı Fond Birjasının
kapitalizasiyası ilin əvvəlinə nisbətən 10% böyüyərək 2,705,321,341
manat təşkil etmişdir.

